
qilingan [9]. Ushbu hujjatlarga asosan nomlarni to‘g‘ri qo‘yish, to‘g‘ri ishlatish va  imlo qoidalariga mos ravishda yozish 
tilni baquvvat qiladi, uning qonun-qoidalarini mustahkamlaydi, yozuv an’analarining boqiyligini ta’minlaydi. Aksincha 
hollarda biz erishgan barcha narsamizni boy berib qo‘yishimiz tayin. Bizni bunday taqdirdan Yaratganning o‘zi saqlasin!

КІТАП МӘДЕНИЕТІНІҢ ҚАЛЫПТАСУЫНЫҢ 
ТАРИХИ-ФИЛОСОФИЯЛЫҚ НЕГІЗДЕРІ

Аннотация: бұл мақалада кітап мәдениетінің қалыптасуының тарихи-философиялық 
астарлары мәселесі қозғалады. Атап айтқанда, кітаптың негізгі құндылықтық бағдарлары, оның экзистен-
циалдық мағынасы, эстетикалық негіздері туралы баяндалады. Сонымен қатар, тарихтағы кітап құрылымы 
мен түркі-қазақ мәдениетіндегі ескерткіштер туралы сараптамалар жасалады. Кітап бүгінгі қоғамының руха-
ни дамуына игі ықпал ететіндігі туралы тұжырымдар жасалады. 

Кілтті сөздер: Кітап, мәдениет, құндылық, тарих, ескерткіштер, мазмұн, мәтін, кітап оқу т.б. 
Аннотация: В данной статье затрагивается проблема историко-философских основ становления книж-

ной культуры. В частности, рассказывается об основных ценностных ориентациях книги, ее экзистенциаль-
ном значении, эстетических основах. Кроме того, будет проведена экспертиза структуры книги в истории и 
памятников тюркско-казахской культуры. Делается вывод о том, что книга благотворно влияет на духовное 
развитие современного общества.

Ключевые слова: книга, культура, ценность, история, памятники, содержание, текст, чтение и т. д.
Annotation: this article touches upon the problem of the historical and philosophical foundations of the 

formation of book culture. In particular, it tells about the main value orientations of the book, its existential meaning, 
and aesthetic foundations. In addition, an examination of the structure of the book in the history and monuments 
of the Turkic-Kazakh culture will be carried out. It is concluded that the book has a beneficial effect on the spiritual 
development of modern society. 

Keywords: book, culture, value, history, monuments, content, text, reading, etc.

Адам баласы жаратылғаннан бері бүгінгі күнге дейін бес қоғамдық-экономикалық формацияны бастан өт-
кізді. Соның ең бастапқы кезеңі алғашқы қауымдық құрылыс деп аталады. Ол дәуірдегі адамдар шындығында, 
тек қана өмір сүрудің әдістерін ғана бірте-бірте игере бастады, кәсіптері тек эволюцияға бейімделу және тән-
дік-қоректік қажеттіліктерді қанағаттандыру еді. Одан соң, қоғамдық сана біртіндеп руханилықты аңсады. Ол 
әрине, идея мен рухтық ұмтылыстар еді. Бастапқыда руханилықтың бастаулары мифологиялық көзқарастар 
түрінде қалыптасқандығы белгілі. Бірақ мифтердің ауызша мәдениеті ұрпақтар сабақтастығы мен олардың 

http://lex.uz.

тарихи жадысы арқылы сақталғанмен, тілдесу мен 
жазудың қажеттігі өздігінен пайда болды. Себебі, 
идеялардың ұмыт болуы мен ақпараттарды бұрма-
лау жиі кездесіп отырды. Міне сондықтан да, жазу 
мәдениеті құрылды. Ол жазу көне замандағы ағаш 
пен тасқа жазудан бастап, кітап түріне қарай ауысты. 
Себебі, кітап – бірнеше ақпараттарды сыйдыра ала-
тын қабілетке ие болды. Біздің эрамыздың екінші ға-
сырында көне Қытайда қағаз басу ісі қолға алынған-
нан кейін оны кітап деп атай отырып, осы мәдениетті 
өркендетуді олар жолға қойған еді. Осыдан бастап, 
адамзат баласының мәдениеті кітап оқу мәдени-
етімен тығыз байланысты болып шықты. Ғарифолла 
Есім айтқандай: «Адам - мәдениеттің басты тұлғасы 
әрі оның өлшемі. Мәдениет дегеніміз – адамға беріл-
ген еркіндіктің өлшемі. Адам, қоғам, ұлт және т.б. ту-
ралы ілімдердің бәрі де, яғни, мәдени ізденістердің 
барлығы да мәдениеттің феномендері болып табы-
лады» [1, 2 б.].

Олай болса, мәдениеттің рухани және матери-
алдық салалары бар екендігін негізге алсақ, рухани 
мәдениеттің материалданған негізі осы кітапқа тығыз 
байланысты деп айта аламыз. Кез-келген кітап сол 
заманның мәдени ахуалын құрайтын жемісті мә-
дени идеялардың ықпалымен қалыптасады. Кітап 
жазушының (мейлі, ол жазушы, мейлі ол ғалым 
болсын) мәдениетке қызығушылық танытуы міндет-
ті болмаса да, оның кітабындағы, мәдени компози-
циясындағы эмоциональды-мазмұндық мән мен 
кітаптағы мәтіндік талдау мәдениеттілікті құрайды. 
Кітап арқылы берілген хабарды кеңістікке шығаруға, 
қашықтыққа жеткізуге, уақыт бедерінде жадында 
қалдыруға адам әлемі араласады. М.Н. Куфаев: 
«Адамдық әлем жалпы мағынасында – Кеңістік пен 
Уақыт әлемі, ал, оның түйіні – мәдениет. Мәдениет 
адамзат тарихын адамдық ететін, оның жалғастығы 
мен мұрагерлік құпиясын ашатын күш екендігі дау-
сыз» [2, 47 б.],-деп тұжырымдаған болатын. Кеңістік 
пен уақыт әлемі аясында мәдениет адамзат бар бо-
лып отырғанда өмір сүре береді. Адамзат мәдени-
етінің сабақтасуының негізгі тірегі ол кітаптық жазу. 
Бұл тұста кітап тек жинақталған мәтіндердің жиын-
тығы ғана емес, бүкіл жазба мәдениеттің концен-
трацияланған жадылық баспалық бейнесі. Белгілі 
философтардың пікірінше, адамзат мәдениет та-
рихындағы дүниежүзілік дәуірлердің өзгеруінің мәні 
болып табылатын өзгерісті сәтті бастан кешуде. 
Жазба мәдениет, кітап дәуірі аяқталып, бұқаралық 
мәдениет компьютер дәуірі басталады [4, 47-48 б.]. 
Қазіргі кезеңде, кітаптанушылардың ой түйіндеуін-
ше, кітаптың философиясын, мәдениеттануын әзір-
леу қажеттілігі туындады. Автордың, кітаптың және 
оқырманның өзара қарым-қатынасы, жаңа жағдай-
лардағы кітаптың рөлін анықтау және электронды 
ақпарат тасымалдағыштардың рөлі кең филосо-
фиялық-мәдениеттанулық ойлауды талап етеді. Біз 
кітап мәдениетінің философиялық астарларын бы-

лайша жіктеп көрсете аламыз. Біріншіден, кітап өзді-
гінен аксиологиялық құндылық. Өйткені, кітап және 
оны оқу тек физиологиялық психологиялық процесс 
емес, ол адамның жан-дүниесін, білімін жетілдіретін 
перфекционизм. Перфекционизм адамның тұлғалық 
жетілуін қалайтын бағдар болса, бұндай жетілу тек 
тәндік қана емес, рухани өрлеуді қатар алып жүруді 
негізге алады. Сондықтан да, кітап оқу арқылы руха-
ни жетілу бойынша кітаптар материалдық негіз бо-
лып табылады. Сондықтан да кітаптың құндылығы 
өздігінен айқындалады.

Екіншіден, гедонистік-экзальтациялық тұрғы. 
Кітап оқу тек бос уақытты өткізудің форматы неме-
се еріккеннің ермегі емес, ол адамзат баласындағы 
таным мен дүниеге көзқарасты қалыптастырудың 
бастапқы ашық жолдары. Кітап, жалпы алғанда, бос 
уақытты пайдалана отырып, адамның өзіне рухани 
ләззат алуға ықпалдасады. Әрине, әрбір тұлғаның 
қоғамдық өмір саласына деген қызығушылы әриқи-
лы. Сондықтан, тұлғалар өздеріне қызықты матери-
алдарды таңдайды. Үшіншіден, экзистенциалдық, 
яғни адам өмірі мен құндылығын және тағдырын ай-
қындауға да септігін тигізетін. Мәселен, кітап оқу ба-
рысында, оның мазмұнына байланысты адам өзінің 
ішкі дүниесіне үңіледі. Ол феноменологиялық ұста-
нымға да сай келеді. Кітап мазмұны арқылы адам 
өзінің өмірін қайтадан құра алады. Себебі, мәтіндер 
мазмұны сол жазушы адамның өзінің көзқарасы бол-
са да, басқаларға игілікті ықпал етуі мүмкін. Төртін-
шіден, герменевтикалық ұстаным. Бұл кезде кітап 
мазмұны негізінен алғанда толық түсіндіруді қажет 
етеді және ол оқырманның түсінуімен байланысты. 
Герменевтикалық қағидаларды басшылыққа алсақ, 
оның мазмұны адамның өзін көруі мен өзін қайтадан 
тануы. Кітап осы тұрғыдан алғанда, тек философи-
ялық емес, психологиялық-философиялық астар-
ларды иеленеді. Кітап мазмұнын түсіндіру мен түсіну 
ол айрықша бөлек мәселе. Мазмұн тек рационалды 
идеялардан құралмайды, эмоционалдық та мағына 
жамайды. «Кітап философиясы - кітаптың принцип-
терін анықтайтын философиялық пән, бір жағынан 
оның болмысы мен дамуын, екінші жағынан оны 
тануды анықтайтын», - деп жазды М.Н.Куфаев [2]. 
Кітаптың онтологиялық негіздемесі болмаса да, ол 
өзінің эстетикалық қырларын таныта алады. Осыған 
орай, келесі, бесінші мән, ол – кітаптың эстетикалық 
жағы. Мәселе оның сыртқы формасында немесе 
көлемінде емес, адамның кітаппен байланысында 
болып отыр. Мысалы, кейбір оқырман кітапты өзді-
гінше «сүйе алады». Қазақтың тілінің сөздік қорында 
«Сүйіп оқитын кітап» деген ұғым да бар. Р.С. Әбдие-
ва айтқандай, кiтап мәдениетi – ұлтымыздың руxа-
ни-мәдени саласындағы, ұлттық эстетикалық көзқа-
расындағы, ұлттық танымындағы өзiндiк орны бар 
құбылыс [4, 48 б.].

Кітап тарихы – мәдениет тарихы. Тәуелсіздік 
жылдарындағы кітап оқу ісінің алға қойған мақсатта-

ры дәстүрлі мәдениетіміздегі ақтаңдақтар ақиқатын 
ақтаумен бірге, болашаққа бүтіндей бір халықтың 
рухани қазыналары мен мәдени мұраларын, салт-
дәстүрін ұлттық рухани қазақы түсінік-таныммен та-
нысу еді. Ел экономикасы ілгерлей бастаған қазіргі 
кезеңде ұлт тағылымын тереңдете түсу, әлемдік 
өркениеттер қатарына қосылу, ертеңгі болашақтың 
нық негізін салу мәселелері алда тұрған мақсат-
тардың бірі. Сондықтан, бүгінгі жастар кітап оқу ісін 
мәдениетіміздің жүйеленген көрінісі ретінде қабыл-
дауы, руханилығымыздың өркендеген жемісті нәти-
жесі деп білуі керек. «Адам мен адам арасындағы 
қарым-қатынас – дүниедегі ең күрделі мәселенің бірі. 
Оның сырын ұғуға барша адамзаттың қашаннан-ақ 
мүдделі болып келгені белгілі. Бірақ адам жөнінде 
қанша айтылып, қанша жазылса да, оның сыры әлі 
де түгел ашылып болған жоқ. Адамдар арасындағы 
қуаныш пен қайғыны, сүю мен оның іс-әрекетін, қиял 
арманын құрметтеу жайларын сөз ететін құралдар-
дың бірі кітап болып табылады. Сонау көне заман-
ның тағдырларынан хабар берген кітап, мәдениетта-
нулық арнада жүйелеушілік қызмет атқарады.

Мәдениеттің басқа түрлерімен салыстырғанда 
кітаптың өмір көрінісін қамту мүмкіндігі де мол. Мы-
салы, сәулет, музыка, мүсін өнерлері өмірдің бір ғана 
құбылысын, жеке бейнесін көрсетсе, кітап өмірді 
түгел алып суреттейді, тіпті, бір кітапта бүкіл елдің 
тарихы қамтылады. Сондықтан оны өзін тудырған 
қоғамның айнасына теңесек артық болмайды, өйт-
кені өткен қоғамның тіршілігі мен ой санасының өрісін 
кітаптан оқимыз. Өткен дәуірлерде өмір сүріп, игілікті 
істер жасап кеткен бабалардың кейінгіге қалдырған 
өсиеті мен аманатын да кітаптан табамыз. Кітапта-
ну ғылымы кітап өндіру, тарату және оны пайдалану 
жолдарының жалпы теориялық және методология 
жақтарын қарастырады. Кітап тарихы кітап және 
кітап ісінің өсу, өркендеу жолдарын зерттейді. Белгілі 
орыс кітаптанушысы А.А.Сидоров: «Кітап – мәдени-
ет деген жалпы ұғымның ажырамас бөлігі...» [6, 203 
б.], – деп, кітап тарихын кітап өндірісінен кеңірек аяда 
тексеру қажеттігін дұрыс атап көрсеткен болатын. 
Кітаптың тарихи кезеңдегі хал-ахуалы сол кезеңдер-
де өмір сүруші елдер экономикасы мен мәдениетін 
айнасы. Қай мәдениет болмасын өз жүйесін кітаптан 
табары сөзсіз. Кітапсыз мәдениет ошақтарын жүйелі 
күйде болашаққа жеткізу өте қиын іс. Кітаптың қоғам-
дық қатынас құралы, әлеуметтік қызметі әрқилы си-
патта көрінеді. Кітап – адамзат білімінің алтын сан-
дығы. Бәрін мида, есте сақтау қиын. Ой-сезім жалт 

еткен найзағайдай. Тарихи оқиғалар, оған қатысқан 
адамдар жазуға түспесе, аңызға айналып кеткендігін 
қазақ ауыз әдебиетінің көп туындылары дәлелдейді. 
Ал, Орхон-Енисей тас кітабы бізге сонау көне заман-
дағы түркі бабаларымыздың кешкен өмірінен бағалы 
мағұлматтар береді.

Кітап – прогресс кілті. Кітапты жазу процесі 
шығарма туғызады. Сөйтіп, адам ойын, парасатын 
алға жетектейді. Сонымен, кітап оқу ісін мәдениет-
тің жүйеленген көрінісі ретінде қызмет жасауы түрлі 
бағытта жүзеге асады: біріншіден, өткен кезеңдердің 
тарихынан сыр шертеді; екіншіден, түрлі мәдениет-
тегі құндылық атаулыны жүйеге келтіріп, ұрпақтан-ұр-
паққа жеткізеді; үшіншіден, ғылымның әр саласын 
зерттеп түсіндіруде, тұжырым жасауда үлкен рөл 
атқарады. Сондай-ақ, адамды рухани қалыптасты-
руда, эстетикалық-этикалық танымын кеңейтуде, 
гуманистікморальдық принциптерге бой алдыруда 
атқаратын қызметі зор. Ақыл-ойдың алтын қазынасы 
болып табылатын кітап оқу ісінің қазіргі күндегі сипа-
тын түйіндеп айтар болсақ: біріншіден, қай ғасырда, 
қай кезеңде болмасын кітап оқу, халықтық әлеумет-
тік-экономикалық жағдайымен тығыз байланысты 
болды. Екіншіден, қазақ кітап оқу арқылы алғашқы 
қалыптасуы түркі халықтарына ортақ мәдени мұра-
лармен танысты. Үшіншіден, тәуелсіздік жылда-
рында шыққан кітаптардың негізгі сипаты – тарих, 
әдебиет, өнер, мәдениет, салт-дәстүр турасындағы 
бұрмаланған тұжырымдарды дереу жоғалтып, ұлт-
тық болмысты қайта жаңғырту болды. Ұлттық сананы 
жаңаша пайымдау, қазіргі заманғы әлемдік өркениет 
үлгісіндегі ұғымдар мен түсініктерді өз топырғымы-
зға жақындату, ұлттық дәстүрлі дүниетанымымызды 
сақтай отырып, бүкіл адамзаттық құндылықтарды 
игерудің тиімді жолдарын іздестіру сияқты мәселе-
лерді бүгінгі кітаптардан кездестіруге болады.

 Қорытындылай келе, қандай мемлекет болма-
сын, ол өз халқының күш-қуатына, дәстүрлі дүниета-
нымына, бай рухани қазынасына арқа сүйейді. Ал, 
әрбір адамзаттың өз елінің адал да абзал азаматы 
болуы үшін оған білім, рухани байлық пен терең 
ойлылық керек. Кітап – ұлттың және адамзаттың 
ми орталығының (мозговой центр) тірегі, қоғамның 
қозғаушы күші. Кітап арқылы халық әлемді таниды, 
ал, әлем кітап арқылы бір ұлтты, халықты таниды. 
Болашақ тағдыры – бүгінгі жастардың қолында. Оған 
қазір көп нәрсе қажет. Санасын саралауға, ойын да-
налауға ең қажеттісі де, керегі де кітап десек артық 
айтқандық болмас.

